
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ
ՈՐՈՇՈՒՄ


2017 թվականի   _______________-ի  N _________- Ա


ԼԻԱԶՈՐՈՒԹՅՈՒՆ ՎԵՐԱՊԱՀԵԼՈՒ ՄԱՍԻՆ
     

Հիմք ընդունելով  «Պետական կառավարչական հիմնարկների մասին» ՀՀ օրենքի 18-րդ հոդվածի 1-ին մասը՝ Հայաստանի Հանրապետության կառավարությունը որոշում է.
ՀՀ վարչական վերաքննիչ դատարանի վարույթում քննվող թիվ ՎԴ/2346/05/17 վարչական գործով Հայաստանի Հանրապետության անունից հաշտության համաձայնություն կնքելու լիազորությունը վերապահել ՀՀ կառավարությանն առընթեր քաղաքաշինության պետական կոմնիտեին:























ՀԻՄՆԱՎՈՐՈՒՄ
ԼԻԱԶՈՐՈՒԹՅՈՒՆ ՎԵՐԱՊԱՀԵԼՈՒ ՄԱՍԻՆ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ

Անհրաժեշտությունը
Որոշման ընդունման անհրաժեշտությունը պայմանավորված է Նախագծում նշված դատական գործով հայցի առարկա հանդիսացող Երևանի թիվ 191 դպրոցի վերակառուցման աշխատանքների իրականացման հրատապությամբ։ 

Ընթացիկ իրավիճակը և խնդիրները
Թիվ ՎԴ/2346/05/17 վարչական գործով ՀՀ վարչական դատարանը 2017 թվականի հունիսի 30-ին կայացրել է վճիռ, որով «Խաչատուրյանի Բիլդինգ Գրուպ» ՍՊ ընկերության /այսուհետ՝ Ընկերություն/ հայցը մասնակիորեն բավարարվել է՝ անվավեր է ճանաչվել թիվ «ՔՊԿ-ԲԸՀԱՇՁԲ-17/01» ծածկագրով գնման ընթացակարգ հայտարարելու վերաբերյալ որոշումը, ինչպես նաև ՀՀ ԿԱ քաղաքաշինության պետական կոմիտեն /այսուհետ նաև՝ Կոմիտե/ պարտավորեցվել է հայցվորի հետ կնքելու թիվ «ՔՆՔԾԻԳ-ԲԸՀԱՇՁԲ-16/9» ծածկագրով գնման ընթացակարգով Երևանի թիվ 191 դպրոցի վերակառուցման աշխատանքների պետական գնման պայմանագիր:
Կոմիտեն հիշյալ վճիռը բողոքարկել է։ 
ՀՀ վարչական վերաքննիչ դատարանում գործի քննությունը նշանակված է 2018 թվականի հոկտեմբերի 11-ին։ 
Թիվ ՎԴ/2346/05/17 վարչական գործով դատարանի կողմից կիրառված հայցի ապահովման միջոցն ուժի մեջ է մնալու մինչև գործն ըստ էության լուծող դատական ակտի ուժի մեջ մտնելը: Խնդրի դատական կարգավորման տևողությունը ենթադրում է, որ առաջիկա երկու տարիների ընթացքում հնարավոր չի լինի վերսկսել Երևանի թիվ 191 դպրոցի վերակառուցման աշխատանքները։ Այսպիսի երկարատև ընդհատման հետևանքով վտանգի տակ կհայտնվի նախորդ տարիներին արդեն իսկ կատարված ավելի քան 180.0 մլն դրամի աշխատանքների շինարարական նշանակությունը։ Շինարարության անավարտության պատճառով դպրոցն օգտագործում է իր տարածքի մի փոքր մասը և մոտ 900 աշակերտներից շատերը հարկադրված են դասերի հաճախել երկու հերթով։ 
Որպես խնդրի լուծում առաջարկվում է Ընկերության հետ կնքել հաշտության համաձայնություն, որի կապակցությամբ ստացվել է նաև ՀՀ դատախազության դիրքորոշումը։

Նախագծի մշակման գործընթացում ներգրավված ինստիտուտները և անձիք
Նախագիծը մշակվել է Կոմիտեի աշխատակազմի կողմից:

Ակնկալվող արդյունքը
Որոշման ընդունմամբ հնարավոր կլինի ՀՀ վարչական վերաքննիչ դատարան ներկայացնել հաշտության համաձայնություն, որի  հաստատման արդյունքում կկնքվի Երևանի թիվ 191 դպրոցի վերակառուցման աշխատանքների իրականացման մասին պայմանագիր։

ՀՀ ԿԱ քաղաքաշինության պետական կոմիտեի նախագահ        Նարեկ Սարգսյան


Տ Ե Ղ Ե Կ Ա Ն Ք
ԼԻԱԶՈՐՈՒԹՅՈՒՆ ՎԵՐԱՊԱՀԵԼՈՒ ՄԱՍԻՆ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԱՌՆՉՈՒԹՅԱՄԲ ՊԵՏԱԿԱՆ ԲՅՈՒՋԵՈՒՄ
 ԿԱՄ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՐՄԻՆՆԵՐԻ
 ԲՅՈՒՋԵՆԵՐՈՒՄ ԾԱԽՍԵՐԻ ԵՎ ԵԿԱՄՈՒՏՆԵՐԻ ԷԱԿԱՆ
 ԱՎԵԼԱՑՈՒՄՆԵՐԻ ԿԱՄ ՆՎԱԶԵՑՈՒՄՆԵՐԻ ՄԱՍԻՆ

Lիազորություն վերապահելու մասին ՀՀ կառավարության որոշման նախագիծն ընդունվելու դեպքում պետական բյուջեում կամ տեղական ինքնակառավարման մարմինների բյուջեներում ծախսերի և եկամուտների ավելացումներ չեն առաջանում:  


ՀՀ ԿԱ քաղաքաշինության պետական կոմիտեի նախագահ        Նարեկ Սարգսյան

ԼԻԱԶՈՐՈՒԹՅՈՒՆ ՎԵՐԱՊԱՀԵԼՈՒ ՄԱՍԻՆ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԱՌՆՉՈՒԹՅԱՄԲ ԸՆԴՈՒՆՎԵԼԻՔ ԱՅԼ ԻՐԱՎԱԿԱՆ ԱԿՏԵՐԻ ԿԱՄ ԴՐԱՆՑ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ԲԱՑԱԿԱՅՈՒԹՅԱՆ ՄԱՍԻՆ

Այլ իրավական ակտերում փոփոխությունների և/կամ լրացումների անհրաժեշտությունը

Lիազորություն վերապահելու մասին ՀՀ կառավարության որոշման նախագիծն ընդունման առնչությամբ այլ իրավական ակտերում փոփոխությունների և/կամ լրացումների անհրաժեշտություն չի առաջանում:


ՀՀ ԿԱ քաղաքաշինության պետական կոմիտեի նախագահ        Նարեկ Սարգսյան

ԼԻԱԶՈՐՈՒԹՅՈՒՆ ՎԵՐԱՊԱՀԵԼՈՒ ՄԱՍԻՆ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՔՆՆԱՐԿՄԱՆԸ ՀԱՍԱՐԱԿՈՒԹՅԱՆ ՄԱՍՆԱԿՑՈՒԹՅԱՆ ՄԱՍԻՆ

Հասարակությանը նախագծի վերաբերյալ իրազեկումը
Lիազորություն վերապահելու մասին ՀՀ կառավարության որոշման նախագիծն ՀՀ կառավարության որոշման նախագիծը տեղադրված է Կոմիտեի պաշտոնական կայքի /www.minurban.am/ Օրենսդրություն բաժնի Իրավական ակտերի նախագծեր ենթաբաժնում:

ՀՀ ԿԱ քաղաքաշինության պետական կոմիտեի նախագահ        Նարեկ Սարգսյան

